20. Erregimen aldakorra hodietan


20. ERREGIMEN ALDAKORRA HODIETAN

20.1.
ARIETE-KOLPEAREN DESKRIPZIOA ETA AZALPENA

Hodien ingeniaritzan ohikoa da fenomeno iragankorrak aurkitzea, zeinetan fluxuaren erregimena aldatu egiten den hodian zehar; adibidez, balbula bat osorik edo partzialki ixtean sortzen dena aipa dezakegu. Kasu horietan fluxuaren konprimagarritasun-fenomeno bat agertzen da, hodiaren barneko presioaren bat-bateko aldaketa sortuz. Hain zuzen, honelaxe definitzen dugu ariete-kolpea deritzon fenomenoa: “balbula bat irekitzean edo ixtean sortzen den talka-uhinak sorrarazten duen inpaktua, berekin batera hodiaren barneko presioaren bat-bateko aldaketa dakarrena”. Fenomeno iragankorra da, eta hortaz, erregimen aldakorrekoa, zeinean hodia ez den zurruna eta likidoa konprimagarria den; bestalde, fenomeno hori makina hidraulikoak abiaraztean edo geldiaraztean ere gerta daiteke. Kasu garrantzitsu bat zentral hidroelektrikoetan gertatzen dena da; izan ere, batzuetan, zentral horietan bat-batean txikiagotu behar izaten da alternadoreekin mihiztaturik dauden turbina hidraulikoetara hornituriko emaria, alternadoreetako karga anulatzen denean hain justu; hori dela eta, ariete-kolpe handiegia ez sortzeko moduan proiektatu behar da instalazioa. 

Fenomeno hori azaltzeko, irudian erakusten den ABC hodian jarritako balbularen bat-bateko itxiera aztertuko dugu. Bestalde, fenomenoaren azterketa honetan fluidoa erregimen aldakorrean dagoen fluido konprimagarria dela kontsideratuko dugu: 

Hasieran, ABC tartean bertatik higitzen den fluido bat dugu, presio eta abiadura jarraituak izanik puntu guztietan. Une jakin batean, moztu egiten da emaria B puntuan (adibidez, balbula bat-batean itxiz). B puntutik uretan gorako fluidoaren lehenengo xerra gelditu egiten da bat-batean; jarraian, bigarren xerra gelditzen da; eta horrela ondoz ondo, A puntura iritsi arte. Hortaz, B puntuan presioaren handiagotzea gertatzen da, eta hori uhin modura hedatzen da uretan gora c abiaduraz. Presioaren handiagotze hori hodiak bere barnean sentitzen duen kolpe moduko bat da, sarritan entzungarria dena; hain zuzen ere, horri deritzo ariete-kolpea.

Instalazio hidraulikoak egin aurreko proiektu orotan, aurreikusita eduki beharko dira mota horretako gainpresioak, gero praktikan funtzionamendu-arazorik ez izateko.

Balbula ixtean eta emaria anulatzean, B puntutik uretan beherako fluxuaren lehenengo xerra ere geldi geratzen da erabat. B eta C puntuen arteko fluxuak, pistoi edo enbolo bat balitz bezala, bertarantz tiratu edo erakarri egiten du xerra hori, presioaren beherapena edo zurrupaketa bat eraginez, C punturantz hedatzen dena, eta zeinari ariete-kolpe negatiboa deritzon. Batzuetan, horren eraginez, atmosferikoa baino txikiagoak diren presioak sor daitezke, zero absolututik hurbilekoak izan daitezkeenak, eta arriskua egon daiteke hodia zanpatzeko, arazo hori gainditzeko prestatuko ez balitz. Gainera, zenbait kasutan, horrek kabitazio-problemak ere sorraraz ditzake.

Balbula irekitzean, uretan gora ariete-kolpe negatiboa sortzen da, ixtean sortzen den ariete-kolpe positiboaren ordez.

Presioaren oszilazioak hodian

Ondoko irudian L luzera,  lodiera eta D barne-diametroa dituen hodi bat erakusten da, barrutik urtegitik datorren ura daramana eta eskuinaldeko muturrean balbula batean amaitzen dena. Balbula hori bizkor ixten bada, energiaren kontserbazioaren printzipioa kontuan hartuta, energia zinetikoa txikiagotzean, hodia betetzen duen fluidoaren konpresioko lan bihurtzen da eta baita hodia zabaltzeko edo dilatatzeko lan ere; hots, gainpresioa sortu da, edo ariete-kolpe positiboa. 

Ostera, balbula bizkor irekitzean, depresioa edo ariete-kolpe negatiboa sor daiteke.

Fenomeno horren azterketak erakutsiko digu zein faktoreren menpe dagoen ariete-kolpea, horrela efektu kaltegarriak moteltzeko eta instalazioan aurreikusten diren gainpresioak kalkulatzeko, eta, horrela, gainpresioa jasan ahalko duen hodiaren lodiera aukeratzeko.

Fisikoki balbula bat bat-batean ixtea ezinezkoa den arren, bat-bateko ixketa kontsideratzea oso lagungarria da benetako kasu errealak aztertzeko.

Aurreko irudiko balbula bat-batean erabat ixtean, baldin, imajinarioki, hodia betetzen duen fluido guztia xerratan (irudian adierazitako 1, 2, 3, eta 4 xerren modukoak) zatitzen badugu, lehenik 1 xerra geratuko da geldi, eta ondoz ondo 2, 3, eta 4 xerrak, baina guztiak gelditu arte denbora pixka bat pasatuko da. Hots, balbulan presio-uhin bat sortu da, c abiaduraz hedatzen dena, eta kontsideraturiko aldiunean fluidoaren v abiaduraren aurkako noranzkoa duena; uhin elastiko bat sortu da, alegia, hoditik hedatzen den presio-uhin bat, eta uhin hori urtegiraino hedatzen da, bertan islatu eta berriro itzultzen da balbulara, hor islatu eta berriro urtegira, eta horrela ondoz ondo. Uhinaren hedatze-abiadura c eta hodiaren luzera L izanik, balbularen eta urtegiaren arteko distantzia ibiltzeko behar duen denbora 

 da. Ikusiko dugunez, 

 denbora-tartea pasatu ondoren, zikloa errepikatu egiten da.  

Hortaz, hurrengo irudian T = 4L/c periodoa pasatzen den bitartean hodian jazotzen diren gertaeren seriea adierazi dugu.

1)
Ez dago perturbaziorik. Erregimen iraunkorra. Hodiko fluidoa v abiaduraz desplazatzen da urtegitik balbularantz. Hodiaren diametroa normala da.

2)
t = 0 aldiunea. Balbula itxi egiten da bat-batean. Likidoaren abiadura anulatu egiten da balbulatik hasita hodian gorantz, hodi osoan, baina ez bat-batean.

3)

 aldiunea. Presio-uhina hedatu egin da urtegirantz c lastertasunaz, eta uhin-frontea hodiaren erdiko puntura iritsi da. Hodiaren eskuinaldeko parteak zabalkuntza jasan du gainpresioaren eraginez. Ezkerraldean diametroa normala da. Ezkerralde horretan ura v abiaduraz dator balbularantz. Eskuinaldean v = 0 da. 

4)

 aldiunea. Presio-uhina urtegira iritsi da. Hodi guztian likidoa geldi dago, hots, v = 0 da, baina ez dago orekan. Hodi osoa dago zabaldurik, dilataturik. Espantsionaten ari den malgukiaren kasuan bezala, ura higitzen hasten da v abiaduraz, baina 1 irudikoaren aurkako noranzkoan. Likidoa higitzen hasten da urtegiaren alboan dauden xerretatik hasita, nolabait esateko

5)

 aldiunea. Hodiaren ezkerraldeko erdia uzkurtu egin da eta bere hasierako diametro normalera itzuli da. Uhinak aurrerantz segitzen du hedatzen c abiaduraz. Hodiaren ezkerraldeko erdian fluidoa v abiaduraz higitzen da.

6)

 aldiunea. Hodi osoaren diametroa normala da. Hodiko fluido guztia higitzen ari da balbulatik urtegirantz v abiaduraz, hots, 1, 2 eta 3 irudietako aurkako noranzkoan. Ez dago gainpresiorik hodiaren inongo partetan; baina inertziaren eraginez, presioa gero eta txikiagoa da, eta uhin elastikoa hedatzen ari da, baina orain depresioarekin, balbulatik urtegirantz c abiaduraz; hodiaren diametroa normala baino txikiagoa egingo da.

7)

 aldiunea. Depresioa hodiaren erdiko puntura iritsi da. Hodiaren eskuinaldeko erdiak geldi dagoen ura dauka, normala baino baxuagoa den presioan. Erdi horretan, hodiaren diametroa normala baino txikiago da.

8)

 aldiunea. Hodi osoan ura geldi dago; baina ez dago orekan, eta urak urtegitik balbularako bidaia abiatzen du v abiaduraz, eskuinerantz. Hodi osoan depresioa dago. Hodi osoan, diametroa normala baino txikiagoa da.

9)

 aldiunea. Hodiaren ezkerraldeko erdian fluidoa v abiaduraz higitzen ari da balbularantz. Eskuinaldeko erdian likidoa geldi dago eta depresioan. Ezkerraldeko erdian, hodiaren diametroa normala da; eskuinaldeko erdian, normala baino txikiagoa; c eta v abiadurek noranzko berbera dute.

10)

 aldiunea. Hodiaren diametroa normala da. Fluido guztia v abiaduraz higitzen da balbularanz. Dena gertatzen da 0 aldiunean bezala. Hortaz, higidura horren periodoa honako hau da:


[image: image14.wmf]  

  

  

T

=

4

t

0

=

4

L

/

c


Teorikoki, kasu idealean, higidura oszilakor horrek etengabe iraungo luke. Dena den, praktikan, hodiaren deformazioak eta likidoaren biskositateak xahutu egiten dute energia eta oszilazioak indargetu egiten dira.

20.2.
ARIETE-KOLPEAREN KALKULU HURBILDUA. 


ALLIEVI-REN ETA MICHAUD-EN FORMULAK

Ariete-kolpea deritzon fenomenoak hodian duen eragina ebaluatzeko, fluxuaren bat-bateko geldiketaren ondorioz hodi barruan sortzen den gainpresioa determinatzea interesatzen zaigu lehenik. Horretarako, presio-gehikuntza hori gelditzen dugun fluxuaren abiadurarekin lotzen duen adierazpen bat lortu behar dugu.

Honelaxe definitzen da presio diferentziala:


[image: image15.wmf]A

dF

dP

=

,

non fluidoari aplikatzen zaion indar diferentziala higidura-kantitatearen aldakuntza den:

Ia konprimaezinak diren fluidoekin lan egitean, indar diferentzial hori honelaxe adieraz daiteke, fluidoaren abiadura v izanik:

Horretan  oinarrituta, honelaxe idatz dezakegu presioa:


[image: image18.wmf]  

  

dp

=

dF

A

=

r

dx

dt

dv

=

r

c

dv

,

non uhinek ingurune horretan duten hedatze-abiadura sartu den, hots:

Presioaren ekuazioa integratuz, hauxe geratzen zaigu:

Adierazpen horri Joukowski-ren formula deritzo, eta ariete-kolpean sortzen den presio-gehikuntza kalkulatzea ahalbidetzen du. Adibidez, balbula bat bat-batean ixtean, balio jakin batetik zero baliora pasatzen da abiadura, eta ondorioz, hauxe izango da presio-gehikuntzaren balioa:

Joukowski-ren ekuazioan presio-altuera sartuz, Allievi-ren ekuazioa lortzen da:


[image: image22.wmf]  

  

D

p

=

r

g

D

h

    
[image: image23.wmf]Þ

    
[image: image24.wmf]  

  

D

h

=

c

v

g


Ekuazio horrek balbularen bat-bateko ixketaren ondorioz sortzen den presio-altueraren gehikuntza adierazten du, eta gerta daitekeen ariete-kolpe maximoa adierazten du. Egoera hori ez da hertsiki betetzen errealitatean, zeren balbulari eragitean denbora-tarte bat pasatu behar baita fluxuaren igaroketa erabat ixteko. Nolanahi den, balbularen ixketa bizkorra denean, formula hori erabiltzen da. Balbularen ixketa bizkorra den ala ez erabakitzeko, konparatu egiten da balbula ixteko pasatzen den denbora-tartea ariete-kolpearei dagokion uhinak instalazioan errebotatu eta balbulara itzultzeko behar duen denbora-tartearekin. Bigarren denbora-tartea honako hau da: 

non L luzera balbulatik biltegirainoko luzera den eta c delakoa hodiaren barneko uhinaren hedatze-abiadura den, zeinak adierazpen hau baitu hodi inelastikoaren (hots, zurrunaren) kasuan:

Hodi deformagarri elastikoaren kasuan,  hodiaren elastikotasuna kontuan hartzeko, honako adierazpen hau erabiltzen da:

adierazpen horretan, EF balioa fluidoaren elastikotasun-modulu bolumetrikoa da; EH, hodiaren materialaren elastikotasun-modulu bolumetrikoa; e, hodiaren lodiera; eta d, hodiaren diametroa.

Uraren kasuan, honelaxe geratzen da:

non k koefizientea hodiaren materialaren izaerari dagokion faktore bat den.


Materiala
k

Burdina eta altzairua
0,5

Burdinurtu grisa
1

Fibrozementua
5 ÷ 6

PVCa
20 ÷ 50

Hormigoia, hormigoi armatua
5

Poliesterra
6,6

Hodia material desberdinetako geruzez osatuta dagoenean, lehenik material bakoitzaren lodiera baliokidea kalkulatzen da material bakarraren erreferentzian. Esate baterako, elastikotasun-moduluak EH1 eta EH2 badira eta horiei dagozkien lodierak e1 eta e2 badira, hauxe izango da lodiera baliokidea lehenengo materialaren erreferentzian:

Ixketa bizkorraren kasuan, hodiaren zona batek gainpresio maximoa jasaten du eta gero gainpresio hori linealki txikiagotzen da hodiaren muturrean anulatu arte. Gainpresio maximoa jasaten duten hodiaren luzera hauxe da:

non t delakoa balbularen ixte-denbora den.

Balbularen ixketa astiro gertatzen denean, Michaud-en formula erabiltzen da, presio-altueraren gehikuntza era honetan adieraziz:

non t delakoa balbularen ixte-denbora den, L delakoa hodiaren luzera eta v delakoa likidoaren abiadura. Bestalde, k faktorearen balioa 1 eta 2 bitartekoa da, iturri bibliografikoa zein den, horren arabera. Zehatzago esanik, Michaud-ek 2 balioa hartzen du, eta Jouguet-ek, 1 balioa; hortaz, Michaud-en formula kontsebadoreagoa da. 

Michaud-en formulan suposatu egiten da abiadurak aldakuntza lineala duela denboraren funtzioan, baina hori ez da egia, zeren hasieran abiaduraren aldakuntza benetako balioa baino handiagoa baita, eta horrela benetakoa baino handiagoa den presioaren gehikuntza lortzen da.

20.3.
ARIETE-KOLPEA GRABITATEAREN ERAGINEZ 


FUNTZIONATZEN ARI DEN HODIAN

Hauxe da, hain zuzen, 20.1 atalean analizaturiko kasua. Bertan, behar dugun funtsezko datua balbularen ixte-denbora izango da, eta horren arabera ixketa bizkorra ala motela dela kontsideratuko dugu, eta hori kontuan hartuta, Allievi-ren formula edo Michaud-en formula erabiliko dugu ariete-kolpearen kausaz sorturiko gainpresioa kalkulatzeko. 

20.4.
ARIETE-KOLPEA PONPATZE-INSTALAZIOETAN. 


ERRETENTZIO-BALBULAREN IXTE-DENBORA KALKULATZEKO MEDILUCE-REN ADIERAZPENA

Instalazio bateko ponpa bat deskonektatu aurretik balbula nahiko astiro ixten badugu, ia erabat ekidingo dugu ariete-kolpea. Baina ezingo ditugu ekidin ezusteko geldiketa gertatzen denean, eta horregatik, instalazioak prestaturik egon behar du horrelakoetan arazorik ez izateko. 

Zorionez, aldez aurretik iragarrita dagoen geldiketaren kasuan, emaria ez da bat-batean anulatzen; hala ere, zenbait kasutan ariete-kolpea bortitza izan daiteke. Ponparen elementu biratzaileak zenbait birabete gehiago egingo ditu, eta fluido pixka batek igotzen segituko du, baina, horrez gain, hodiaren barneko fluidoaren inertziak izango du gorantz segitzeko gaitasun handiena, batez ere hodi luzeen kasuan. Emariaren anulazio-denbora motorra gelditzen denetik ponparen ostean dagoen erretentzio-balbula itxi artekoa izango da (izan ere, balbula horrek atzerantz egin nahi duen urari ixten baitio bidea).

Emaria anulaturik dagoen bitartean, gradualki, depresioa sortzen da ponparen irteeran (ariete-kolpe negatiboa), inpultsio-hoditik hedatzen dena, eta gainpresioa sortzen da ponparen sarreran (ariete-kolpe positiboa), aspirazio-hoditik hedatzen dena. Aspirazio-hodia oso luzea izaten ez denez, bertako ariete-kolpea ez ohi da garrantzitsua izaten, baina horrek ez du esan nahi kontuz ibili behar  ez denik.

Ponpatik abiatzen den ariete-kolpe negatiboak inpultsio-hodiaren bidea ibiliko du eta t = 2L/c denbora-tartea pasatu ondoren, hasierako puntura itzulikoa da, eta orduan ariete-kolpe positibo bihurtuko da.

Honako hau da hodiaren barneko emariaren anulazio-denbora kalkulatzeko Mendiluce-k emaniko adierazpena:  

non C eta K  koefizienteak instalazioaren diagramen bidez H/L maldaren funtzioan emandako datuak diren (55. taula); bestalde, v delakoa fluidoak erregimen iraunkorrean hodian duen abiadura da, eta Hm parametroa ponpak instalazioan hornitzen duen altuera manometrikoa da. Normalean C koefizientea 1 baliokoa izango da, zeren ariete-kolpe arriskugarria paira dezaketen instalazioak nahiko luzeak izango baitira, malda %20 baino txikiagoa izateko modukoak.

Analisi berbera denboraren funtzioan eginez, emariaren anulazio-denbora uhinak hoditik hedatzeko behar duen denbora baino txikiagoa bada, ixketa bizkorra dela kontsideratuko dugu, eta Allievi-ren ekuazioa aplikatu beharko da; alderantziz gertatzen bada, ixketa motela dela kontsideratuko dugu, eta Michaud-en formula aplikatu beharko da:  

20.5.
ARIETE-KOLPEAREN AURKAKO BABESA

Hodien lerroetan zenbait elementu osagarri jartzen dira ariete-kolpearen efektua indargetzeko. Hona hemen horrelako batzuk: 

1) Inertzia-bolantea

Inertzia-bolanteak atzeratu egiten du emariaren anulazioa ezusteko geldiketaren kasuan, eta, ondorioz, gainpresioak askoz txikiagoak dira. Dena den, sistema hau gutxi erabiltzen da, zeren bolantearen tamaina handiak espazio-arazoak sor baititzake eta, horrela, irudian ikus daitekeenez, ponpaketarako etxola askoz handiagoa behar baitu. Bestalde, dispositibo hau ez da oso bideragarria transmisio-ardatz bertikala duten ponpaketa-taldeen kasuan.

2) Oreka-tximinia

Oreka-tximinia tamaina handi samarreko inpultsioetan instalatzen da, inpultsio-altuera handiegia ez denean eta profila egokia denean, alegia, hasieran malda handia duenean, zeren horrela ponparen eta tximiniaren arteko distantzia txikia izaten baita eta tximinia ez baita altuegia izaten (irudiko BCA profila). Ostera, BC'A profila ez da egokia tximiniak jartzeko, inpultsioa altuera txikikoa izan ezik; kasu horretan, ponparen segidan jarriko litzateke oreka-tximinia.  

Instalazio hori zenbait zentral hidroelektrikotan jarri ohi da, eta atmosferara irekitako galdaratxo modura kontsidera daiteke.

3) Aire-galdaratxoa

Galdaratxoa deritzon elementua presiozko airez partzialki beterik dagoen ontzi bat da, ponparen irteeran dagoen erretentzio-balbularen segidan jartzen dena, uretan beherako noranzkoan (ikus hurrengo irudia). Airearen konprimagarritasunak indargatu egiten ditu bai depresioak eta bai gainpresioak ere, eta oso dispositibo eraginkorra da. Zenbait eragozpen ere baditu, zeren barruan konfinaturiko airea gastatu egiten baita poliki-poliki, batetik disolbatu egiten delako eta bestetik herrestan eramaten delako; hori dela eta, konpresore bat instalatu behar izaten da, galdaratxoaren barneko aire-bolumena birjartzeko eta maila egokian mantentzeko.

4) Puxikadun aire-indargetzaileak

Galdaratxoaren arazo nagusia barruko airearen arrastea eta disoluzioa gertatzea denez, soluzio logiko bat presiozko airea puxika batean sartzea da, zeren horrela ez baitago airearen eta uraren arteko kontakturik (ikus aurreko irudia). Horrela eginez gero, ez dugu beharko konpresorearen instalazio gehigarria. Galdaratxoak bezalako eraginkortasuna du; baina dispositibo hauek tamaina jakin bateraino baino ez dira eskuragarriak, eta horregatik ez dira aski izaten tamaina handiko instalazioetan. Dena den, tamainaren muga gorabehera, dispositibo hauek asko erabiltzen dira.  

5) Segurtasun-balbulak edo lasaitze-balbulak

Zenbait segurtasun-balbula kalibraturik daude automatikoki irekitzeko, presioa erregimeneko presio normala baino %5 handiagoa denean, eta oso baliagarriak dira inpultsioetako gainpresioen arazoa modu eraginkor eta merkean ebazteko. Paraleloan jarri ohi dira, ponparen alboan dagoen erretentzio-balbularen segidan.

Edozein zirkunstantzia tartean dela, presioak aldez aurretik finkaturikoa baino balio handiagoa hartzen badu, balbula ireki egiten da eta kanporanzko deskarga bideratzen du, horrela gainpresioa ekidinez. Alabaina, balbula hauekin ez dira saihesten depresioak, eta horiek kabitazio-fenomenoak sorraraz ditzakete. 

6) Presioa erregulatzen duten balbulak

Balbula hauek serien jartzen dira eskuarki, eta lasaitze-balbula bat dute ezarrita paraleloan. Bereziki diseinaturik daude gainpresioak eta depresioak kontrolatzeko, horrela bai ariete-kolpea (gutxienez, asko motelduz) eta bai kabitazioa ere ekiditeko. Balbula garestiak dira.

7) Tarteko erretentzio-balbulak

Mendiluce-k sarturiko metodo hau oso merkea da, eta gaur egun ere asko erabiltzen da. Funtsean, galgarik gabeko zenbait erretentzio-balbula jartzen dira inpultsio-hodian zehar (normalean aski izaten da bi edo hiru jartzea). Balbula horiek ixtean, lasaitu egiten da balbularen alde bietara dagoen presio estatikoa, eta murriztu egiten da ariete-kolpean sorturiko uhinen igaroketa.

Ikus dezagun nola funtzionatzen duen horrelako balbula batek (adibidez, hurrengo irudietako VR2 balbulak). Lehenik, VR2 balbula ixtean, askatu edo lasaitu egiten dugu BC tartea CA tartearen presio estatikoaren eraginpetik; eta bigarrenik, moztu egiten diegu bidea uhinei: uhin batzuk C eta A bitartean hedatzen dira (horien kolpea VR2 gabe legokeen berbera izango litzateke), eta beste batzuk B eta C bitartean; hain zuzen ere, azken tarte hau da balbula jartzearen onurak jasotzen dituena. Bestalde, VR1 balbulako emariaren anulazio-denborari (T) dagokionez, aurreko berbera da, zeren balbula hori ixten denean VR2 balbula oraindik irekita baitago, eta aldiune horretan balbularik ez balego bezala gertatzen baitira gauzak.

[image: image44.png]



Dena den, balbula hauek desabantaila bat dute; izan ere, balbulak jartzean karga-galera sortzen da, eta hori konpentsatzeko, inpultsio-ponpak potentzia handiagoa behar du. Kasu batzuetan, bestelako arazoak ere sor daitezke balbularen batean matxura gertatuz gero, zeren orduan instalazioa babesik gabe geratzen baita; hori dela, eta, iristeko zailak diren puntuetan mota honetako balbulak instalatuz gero, mantenu-arazo larriak sor daitezke, eta oso zail izaten da horiek konpontzea. Nolanahi den, gaur egun erretentzio-balbula oso ziur eta eraginkorrak daude merkatuan. 

8) Bentosak

Aurrerago 25. ikasgaian ikusiko dugunez, normalean, hodietan agertzen diren aire-problemak konpontzeko jartzen dira bentosak; baina, horrez gain, ariete-kolpearen aurkako elementu babesle onak dira, bai depresioen lehenengo fasean (airea sartzen da) eta bai gainpresioen fasean ere. Hodiko presioa presio armosferikoa baino txikiagoa denean, bentosak ahalbidetu egiten du aire atmosferikoa sartzea hodian bentosa instalaturik dagoen puntuan. Gero, presioa handiagotzen bada, airea kanporatu egiten da.  

Ondoko irudian sartze/kanporatze motako bentosa arrunten funtzionamenduaren printzipioa erakusten da, barruko flotadoreak izan ditzakeen posizioak adieraziz, pi barne-presioaren eta pat kanpo-presioaren arteko erlazioaren funtzioan.

